
Na osnovu člana 40. stavovi (1) tačka d) i (2) tačka e) 

Zakona o ličnoj karti državljana Bosne i Hercegovine ("Službeni 
glasnik BiH", br. 32/01, 16/02, 32/07, 53/07, 56/08 i 18/12) i 
člana 33. Zakona o putnim ispravama Bosne i Hercegovine 
("Službeni glasnik BiH", br. 4/97, 1/99, 9/99, 27/00, 32/00, 
19/01, 47/04, 53/07, 33/08, 39/08 i 60/12), ministar civilnih 
poslova Bosne i Hercegovine donio je 

INSTRUKCIJU 
O DODATNIM PROVJERAMA U POSTUPKU 

IZDAVANJA LIČNIH DOKUMENATA 

Član 1. 
(Dodatne provjere u postupku izdavanja lične karte) 

Obavezuju se nadležni organi iz člana 7. stav (1) Zakona o 
ličnoj karti državljana Bosne i Hercegovine (u daljem tekstu: 
Zakon) da za osobe koje prvi put podnose zahtjev za izdavanje 
lične karte, a svoj identitet dokazuju ličnim dokumentima izdatim 
od strane nadležnog organa druge države, kod tog organa hitno 
izvrše provjeru vjerodostojnosti identifikacionih dokumenata, 
odnosno izdate javne isprave. 

Član 2. 
(Dodatne provjere u postupku izdavanja putne isprave) 
Obavezuju se nadležni organi iz člana 13. Zakona o putnim 

ispravama Bosne i Hercegovine da za osobe koje prvi put 
podnose zahtjev za izdavanje putne isprave, a svoj identitet ne 
mogu dokazati na propisani način, hitno izvrše provjeru 
vjerodostojnosti identifikacionih dokumenata kod nadležnog 
organa, odnosno kod izdavaoca javne isprave. 

Član 3. 
(Davanje izjave i provjera relevantnih podataka) 

U postupku izdavanja lične karte državljaninu iz člana 9. 
Zakona, koji zahtjev za izdavanje lične karte podnosi nakon 

isteka propisanog roka od 60 dana, nadležni organi iz člana 1. ove 
instrukcije, dužni su od podnosioca zahtijevati posebnu izjavu na 
okolnost zakašnjenja, a relevantne podatke iz Izjave hitno 
provjeriti kod nadležnog organa. 

Član 4. 
(Dodatne provjere) 

Ako nadležni organi u postupku izdavanja ličnih 
dokumenata posumnjaju u identitet podnosioca zahtjeva, mogu 
na propisani način vršiti dodatne provjere u smislu važećih 
standarda u oblasti izdavanja ličnih dokumenata. 

Član 5. 
(Način provjere u inozemstvu) 

Provjere javnih isprava, odnosno relevantnih podataka u 
inozemstvu, vrše se podnošenjem zahtjeva sa oznakom "hitno" 
Direkciji za koordinaciju policijskih tijela, Sektor za 
međunarodnu policijsku saradnju (Interpol), u skladu sa 
Sporazumom o pristupanju Bosne i Hercegovine Interpolu od 
1992. godine. 

Član 6. 
(Objavljivanje i stupanje na snagu Instrukcije) 

Ova instrukcija stupa na snagu osmog dana od dana 
objavljivanja u "Službenom glasniku BiH". 

